
    వదనంబు దెఱచియు నుదరంబుఁ జూచియుఁ

                    బెక్కుపాటునఁ బడ్డఁ గుక్క కొక్క

    కడిమాత్రమన్న మాఁకలిదీఱ నిడఁబోరు

                    నాగంబునకుఁ బ్రార్థనంబుతోడ

    కబళశతంబులు కరమున కందీయ

                    నాఁకలిదీఱఁగ నదిభుజించు

గీ. ఎంతవేఁడిన హీనున కెవ్వ రీరు

    ఇచ్చిరేనియుఁ గడుఁ గొంచ మెచ్చు లేదు

    ఘనున కూరక యుండినఁ గాంక్షదీఱ

    గురుతరార్థంబు లిత్తురు ధరణిపతులు.

గీ. పౌరుషజ్ఞానకీర్తులఁ బరఁగెనేని

    వానిజన్మం బదొక్కపూటైనఁ జాలు

    నుదరపోషణమాత్ర మీయుర్విమీఁదఁ

    గాకి చిరకాలమున్న నేకార్యమగును?




నియోగులు




గీ. భాగ్యవశమున బుద్ధిసంపన్నుఁ డగును

    బుద్ధిబలమున నృపులకుఁ బూజ్యుఁ డగును

    నృపులు మన్నింప నయకళానిపుణుఁ డగును

    పూని రాజ్యము నడుపఁ బ్రధానుఁ డగును.

ఉ. వ్రాలివిగోఁ గనుంగొనుమి వన్నియమీఱఁగ వ్రాల కేమి నా

    వ్రాలు సుధారసాలు కవిరాజులకెల్ల మనోహరాలు వ

    జ్రాలు సరస్వతీవిమలచారుకుచాగ్రసరాలు చూడఁ జి

    త్రాలు మిటారిమోహనకరాలు నుతింపఁ దరంబె యేరికిన్?

ఉ. మేదినినాథుఁ డల్గినను మించినకార్యము చక్కసేయ స

    మ్మోద మెలర్పఁగా గణకముఖ్యునిసఖ్యము లెస్సయెట్లనన్

